
	[bookmark: _Hlk115704726]1. Արդարադատության նախարարություն 
	01.08.2025թ.

	
	N /27.3/34168-2025

	1. «2025 թվականի լոլիկի մթերումների գործընթացի կազմակերպման միջոցառումը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով հանձնարարվում է Հայաստանի Հանրապետության էկոնոմիկայի նախարարին․
1. սույն որոշումն ուժի մեջ մտնելուց հետո 5 աշխատանքային օրվա ընթացքում Հայաստանի Հանրապետության Արարատի և Արմավիրի մարզպետների հետ համատեղ մշակել և հաստատել սույն որոշմամբ հաստատված հավելվածի 3-րդ կետի շրջանակներում սուբսիդավորման տրամադրման ընթացակարգը․
1. [bookmark: _Hlk143762700]սույն որոշումն ուժի մեջ մտնելուց հետո 5 աշխատանքային օրվա ընթացքում հաստատել սույն որոշմամբ հաստատված միջոցառման շրջանակներում տոմատի մածուկի արտադրության նպատակով լոլիկի մթերումների ընթացքի վերաբերյալ օպերատիվ տեղեկության հավաքագրման նպատակով մթերվող լոլիկի քանակների փաստաթղթավորման և տեղեկության տրամադրման ընթացակարգը։
Վերոնշյալ դրույթն, ըստ էության, լիազորող նորմեր է սահմանում այլ իրավական ակտերի ընդունման համար։ Գտնում ենք, որ դրանք ունեն վերանայման կարիք, քանի որ Նախագիծն ունի ներքին (լոկալ) բնույթ, ուստի դրա հիման վրա այլ իրավական ակտի ընդունումը խնդրահարույց է «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ, 5-րդ և 6-րդ կետերի հիմքով։
1. Նախագծի 3-րդ կետի «2025 թվականի» բառերից առաջ առաջարկում ենք լրացնել «Սահմանել, որ» բառերը։
1. Նախագծի հավելվածի 2-րդ կետի համաձայն՝ միջոցառման իմաստով տնտեսավարող սուբյեկտ են համարվում տոմատի մածուկի արտադրության նպատակով լոլիկի մթերումներ իրականացնող Հայաստանի Հանրապետության Արարատի և Արմավիրի մարզերում տեղակայված  իրավաբանական անձինք և անհատ ձեռնարկատերերը, որոնք դիմումի ներկայացման օրվան նախորդող աշխատանքային օրվա դրությամբ չունեն չկատարված հարկային պարտավորություններ։
Նշված կետում «Հայաստանի Հանրապետության Արարատի և Արմավիրի մարզերում տեղակայված» ձևակերպումն ունի վերանայման և հստակեցման կարիք՝ պարզ չէ իրավաբանական անձանց և անհատ ձեռնարկատերերի գրանցման հասցեն, թե գործունեության իրականացման հասցեն պետք է լինի նշված մարզերում, որպեսզի համարվեն տնտեսվարող սուբյեկտ։ 
Բացի այդ, նույն կետով տնտեսվարող սուբյեկտ համարվում են այն իրավաբանական անձինք և անհատ ձեռնարկատերերը, որոնք դիմումի ներկայացման օրվան նախորդող աշխատանքային օրվա դրույթյամբ չունեն չկատարված հարկային պարտավորություն, սակայն Նախագծի հավելվածի կարգավորումներից պարզ չէ, թե նշված փաստի, ինչպես նաև Հայաստանի Հանրապետության Արարատի և Արմավիրի մարզերում տեղակայված լինելու վերաբերյալ փաստաթղթերն ինչպես են ներկայացվում, քանի որ նախատեսված կարգավորումները վերաբերում են միայն դիմումի ներկայացմանը և դրա հիման վրա աջակցությունից օգտվելու վերաբերյալ համագործակցության համաձայնագրի կնքմանը։
1. Նախագծի հավելվածի 4-րդ կետում առաջարկում ենք հստակեցնել, թե ինչ եղանակով կարող է ներկայացվել դիմումը։
1. Նախագծի հավելվածի 6-րդ կետում հստակեցման կարիք ունի, թե տնտեսվարող սուբյեկտներն ինչպես պետք է ապահովեն մթերման գործընթացի թափանցիկությունը։
	1․ Ընդունվել է։








































2․ Ընդունվել է։

3․ Ընդունվել է մասամբ։
   Նախագծի հավելվածի 2-րդ կետը խմբագրվել է՝ «տեղակայված» բառը փոխարինվել է «լոլիկի մթերման գործունեություն իրականացնող» բառերով։
    Դիմումի ներկայացման օրվան նախորդող աշխատանքային օրվա դրույթյամբ հարկային պարտավորությունների վերաբերյալ նախատեսվում է, որ պետք է ներկայացվի հարկային մարմնի տեղեկատվական համակարգում առկա տվյալներին համապատասխան ներբեռնված և արտատպված հարկ վճարողի անձնական հաշվի քարտի քաղվածքը, որը նշվել է նախագծի N 2 հավելվածի 3-րդ կետում, իսկ գործունեության իրականացման վայրի վերաբերյալ փաստաթուղթ ներկայացնելու անհրաժեշտությունը բացակայում է, քանի որ տեղեկատվությունը հասանելի է Արդարադատության նախարարության իրավաբանական անձանց պետական ռեգիստրի էլեկտրոնային համակարգից։ 
















4․ Ընդունվել է։

5․ Չի ընդունվել։
    Մթերման գործընթացի թափանցիկության ապահովման համար անհրաժեշտ պահանջներից են մասնավորապես՝ մթերվող լոլիկի քանակների փաստաթղթավորումը և տեղեկության տրամադրումը, ինչպես նաև մշտադիտարկում իրականացնող անձանց ազատ մուտքի ապահովումը մթերման կետեր, դրանցում տեղակայված կշռման տարածքներ և վերջիններիս պահանջով մթերման հետ կապված անհրաժեշտ փաստաթղթերի և տեղեկության տրամադրումը։ Բացի այդ, նախագծի N 2 և N 3 հավելվածներով հաստատվող սուբսիդավորման տրամադրման ընթացակարգով և լոլիկի մթերումների ընթացքի վերաբերյալ օպերատիվ տեղեկության հավաքագրման նպատակով մթերվող լոլիկի քանակների փաստաթղթավորման և տեղեկության տրամադրման կարգով սահմանվում են տրամադրվող տեղեկատվության շրջանակը և դրանց ներկայացման ձևն ու ժամկետները։ 

	2. Ֆինանսների նախարարություն 
	05.08.2025թ.

	
	N 01/9-2/17260-2025

	1. Նախագծով հաստատվող հավելվածի 1-ին կետով սահմանվում է, որ 2025 թվականի լոլիկի մթերումների գործընթացի կազմակերպման միջոցառման (այսուհետ՝ Միջոցառում) նպատակն է աջակցել տոմատի մածուկի արտադրության նպատակով լոլիկի մթերումներ իրականացնող տնտեսավարող սուբյեկտներին՝ պատրաստի արտադրանքի ընթացիկ իրացվելիության հետ կապված ռիսկերի մեղմման և տոմատի մածուկի պահանջարկի փոփոխվող պայմաններին արձագանքելու համար: Մինչդեռ, Նախագծի հիմնավորման մեջ նշվում է, որ տեղական հումքով տոմատի մածուկ արտադրող տնտեսավարողները շահագրգռված չեն լոլիկի մթերումների իրականացմամբ և, ըստ Էկոնոմիկայի նախարարության գնահատականների, ընթացիկ տարում առկա է շուրջ 7․0 հազ․ տոննա լոլիկի մթերման խնդիր: Միաժամանակ, հավելվածի 5-րդ կետով սահմանվում է մթերվող լոլիկի 1 կգ-ի նվազագույն գին՝ 40 դրամ, իսկ 6-րդ կետով՝ պահանջ է դրվում Միջոցառման շրջանակներում լոլիկի մթերումներ իրականացնող տնտեսավարող սուբյեկտներին ապահովելու լոլիկի մթերման գործընթացի թափանցիկությունը, մթերվող լոլիկի քանակների փաստաթղթավորումը և տեղեկության տրամադրումը, ինչպես նաև մշտադիտարկում իրականացնող անձանց ազատ մուտքը մթերման կետեր, ինչը ենթադրում է, որ աջակցությունը տրամադրվում է լոլիկի մշակությամբ զբաղվող գյուղացիական տնտեսավարողներին՝ մշակված լոլիկի իրացման խնդիրների հաղթահարման նպատակով: Հետևաբար՝ անհրաժեշտություն կա հստակեցնելու Միջոցառման նպատակը և թիրախային շահառուի ընտրությունը:
   Միաժամանակ, նշենք, որ եթե աջակցության տրամադրման նպատակը, ըստ ներկայացված հիմնավորման, լոլիկի մթերման խնդրի կարգավորումն է, ապա լրացուցիչ պարզաբանման կարիք կա, թե արդյոք ՀՀ ԷՆ կողմից կատարվել են գյուղատնտեսական այլ մշակաբույսերի իրացման հետ կապված ուսումնասիրություններ և լոլիկից բացի այլ մշակաբույսերի մթերման հետ կապված խնդիրներ առկա են թե ոչ, ինչի պարագայում Միջոցառման հաստատումը կարող է հանդիսանալ նախադեպ՝ ձևավորելով չհիմնավորված սպասումներ և խտրական վերաբերմունքի դրսևորում համանման իրավիճակներում գտնվող այլ տնտեսավարողների մոտ, ինչը բավականին մեծ ճնշում կհանդիսանա առկա ֆիսկալ սահմանափակումների պարագայում:
1. Միջոցառմամբ ներկայացված չեն սահմանված նպատակին համապատասխան աջակցության արդյունքում ակնկալվող վերջնարդյունքները (օրինակ՝ աջակցության արդյունքում ավել արտադրված տոմատի մածուկի քանակը, դրա գծով ներմուծման կրճատման տոկոսը և այլն): 
1. Նախագծով հաստատվող հավելվածի 2-րդ կետում առաջարկում ենք «ձեռնարկատերերը,» բառից հետո տեքստը փոփոխել հետևյալ տեքստով․ «որոնց նկատմամբ դիմումի ներկայացման օրվան նախորդող 365 օրերի ընթացքում չի կայացվել հարկային մարմնի կողմից վերահսկվող եկամուտների գծով մեկ միլիոն դրամ և ավելի հարկային պարտավորությունների մասով գանձման որոշում կամ, որոնք դիմումի ներկայացման օրվան նախորդող օրվա դրությամբ չունեն հարկային մարմնի կողմից վերահսկվող եկամուտների գծով ժամկետանց պարտավորություններ։»։
1. Նախագծի 5-րդ կետով սահմանվում է, որ աջակցությունը տրամադրվելու է 2025 թվականի օգոստոսի 1-ից հետո Հայաստանի Հանրապետության Արարատի և Արմավիրի մարզպետների աշխատակազմերի կողմից իրականացված մշտադիտարկման արդյունքում արձանագրված տոմատի մածուկի արտադրության նպատակով փաստացի մթերված լոլիկի ծավալների համար: Հետևաբար՝ հաշվի առնելով, որ Միջոցառման պատասխանատուն և դրա շրջանակներում աջակցություն ստացող տնտեսավարողների հետ կնքվելիք պայմանագրերի կողմ հանդիսանում է ՀՀ էկոնոմիկայի նախարարությունը՝ առաջարկում ենք, որ մշտադիտարկումն իրականացվի ՀՀ ԷՆ կողմից՝ Արարատի և Արմավիրի մարզպետների աշխատակազմերի հետ համատեղ:
1. Նախագծի հիմնավորման համաձայն առաջացող ֆինանսական պարտավորությունները նախատեսվում է իրականացնել Էկոնոմիկայի նախարարության կողմից իրականացվող պետական աջակցության ծրագրերի շրջանակներում հատկացված ֆինանսական միջոցների հաշվին և պետական բյուջեից լրացուցիչ ֆինանսական միջոցների տրամադրման անհրաժեշտությունը բացակայում է։ 
    Այդ կապակցությամբ առաջարկում ենք հստակեցնել այն բյուջետային միջոցառումները, որոնց նվազեցման (վերաբաշխման) հաշվին նախատեսվում է ֆինանսավորել միջոցառման իրականացումը։
	1․ Ընդունվել է մասամբ։
Նախագիծը լրամշակվել է և որպես Միջոցառման շահառուներ նշվել են տոմատի մածուկի արտադրության նպատակով լոլիկի մթերումներ իրականացնող կազմակերպություններին կամ անհատ ձեռնարկատերերին լոլիկ մատակարարող տնտեսությունները, որոնք զբաղվում են լոլիկի արտադրությամբ։
Միաժամանակ տեղեկացնում եմ, որ Էկոնոմիկայի նախարարության կողմից յուրաքանչյուր տարի մինչև մթերման սեզոնի սկսվելն իրականացվում են տվյալ տարվա պտուղբանջարեղենի և խաղողի մթերման կանխատեսվող ծավալների մոնիթորինգ, գնահատվում են մթերեւմների կազմակերպման հետ կապված խնդիրներն ու ռիսկերը և արդյունքների հիման վրա մշակվում են դրանց լուծմանն ուղղված միջոցառումներ։ Այսօրվա դրությամբ առկա է միայն լոլիկի մթերման հետ կապված խնդիր։

























2․ Ընդունվել է։




3․ Չի ընդունվել։
Էկոնոմիկայի նախարարության գնահատականներով միջոցառման շրջանակներում ակնկալվում է, որ աջակցությունից կօգտվեն ընդամենը 2 տնտեսավարող, որոնք կապահովեն շուրջ 7000 տոննա լոլիկի լրացուցիչ ծավալի մթերումներ, իսկ առաջարկվող նախապայմանը կարող է սահմանափակել միջոցառումից օգտվողների շրջանակը և խնդիր առաջացնել լոլիկի մթերման գործընթացի կազմակերպման հարցում։   


4․ Չի ընդունվել։
Լոլիկի մթերումների գործընթացը սկսվում է վաղ առավոտից և իրականացվում է երկու հերթափոխով, հետևաբար մշտադիտարկման գործընթացում Էկոնոմիկայի նախարարության ներգրավելը նպատակահարմար չի համարվում լրացուցիչ ծախսերից խուսափելու նպատակով։ 







5․ Ընդունվել է։







	3. Տարածքային կառավարման և ենթակառուցվածքների նախարարություն 
	31.07.2025թ.

	
	N ԴԽ/15.3/26218-2025

	Նախագիծը քննարկվել է ՀՀ Արարատի և Արմավիրի մարզպետների աշխատակազմերի հետ:
Քննարկման արդյունքներով առաջարկում ենք.
հավասար մրցակցային դաշտ ստեղծելու նպատակով միջին հզորության վերամշակող կազմակերպությունների համար 2000 տոննայի փոխարեն ընդունել 500–1000 տոննա որևէ այլ սահմանաչափ, քանի որ միջին հզորության այն գործարանները, որոնք հնարավորություն չունեն մթերել 2000 տոննայից բարձր քանակություն, դուրս են մնում վերամշակող կազմակերպությունների արտադրական շուկայից:

	Չի ընդունվել։
     Միջոցառման շրջանակներում աջակցությունը տրամադրվելու է միայն տոմատի մածուկի արտադրության նպատակով մթերվող լոլիկի համար։ Հանրապետությունում գործում են տեղական հումքով տոմատի մածուկ արտադրող 5 ընկերություն, որոնց կողմից Էկոնոմիկայի նախարարությանը տրամադրված լոլիկի մթերման կանխատեսումների վերաբերյալ տեղեկատվության համաձայն 3-ը («Արարատ քենինգ ֆեքթըրի» ՍՊԸ, «Եվրոթերմ» ՓԲԸ, «Արարատ սննդի կոմբինատ» ՍՊԸ) տոմատի մածուկի արտադրության նպատակով լոլիկի մթերումներ չեն իրականացնելու, իսկ մյուս 2-ի  («Արտաշատի պահածոների գործարան» ԲԲԸ, «ՄԱՊ» ՓԲԸ) մթերման հզորությունները զգալիորեն գերազանցում են 2000 տոննան։
        Աջակցության տրամադրման 2000 տոննան գերազանցող շեմը որոշվել է այն տրամաբանությամբ, որ բանջարեղենային պահածոներ արտադրող շուրջ 30 տնտեսավարողներ կարող են իրականացնել մինչև 2000 տոննայի չափով համեմատաբար բարձր որակի լոլիկի մթերումներ ոչ թե տոմատի մածուկի, այլ տոմատի հյութի կամ լոլիկ պարունակող այլ պահածոների արտադրության նպատակով՝ ավելի քան 60 դրամ արժեքով։ 



